
   Пурăннă тет пĕр ялта

Машук ятлă хĕр ача

Кукашшĕпе килĕшсе

Питĕ туслă калаçса.

Пĕррехинче каçхине

Кайнă хĕр шыв хĕррине,

Курнă унта пĕр лаша.

Пăхнă Маша лашана

Юратса та савăнса,

Лаша ăна ăнланса

Пупленĕ тет чăвашла

«Маша, пĕчĕк чиперкке,

Лар-ха эсĕ ман çине.

Кăтартам сана тĕнче

Çутă уйăх çутипе.

Ларчĕ Маша савăнса,

Тĕнче курас ĕмĕтпе

Кукашшĕне ас илсе

Кăштах уншăн кулянса.

Лаша вĕçнĕ пек чупать,

Тĕнче кăтартма васкать

Маша питĕ тĕлĕнет,

Мĕн кăна вăл халь курмасть.

Çутă уйăх çутатать,

Каçхи çула кăтартать,

Машăна ăнлантарать,

Тĕнчепе паллаштарать.

Шуçăм килнĕ тĕлелле,

Çаврăнчĕç тĕнче тавра.

Маша халь мĕн курнине

Каласа парать кукашшĕне.

  